
CONVENIO DE COLABORACION ENTRE O INSTITUTO GALEGO DO CONSUMO E DA
COMPETENCIA E CARITAS DIOCESANA DE OURENSE PARA O DESENVOLVEMENTO
DE TALLERES DE FORMACION NO PROGRAMA CONSUMO RESPONDE

En Santiago de Compostela, 7 de xullo de 2024

REUNIDOS

Dunha parte, , director do Instituto Galego do Consumo e da
Competencia (en diante IGCC), nomeado polo Decreto 192/2020, do 20 de novembro
(DOG niim. 236, do 23 de novembro de 2020), actuando en nome e representacion do
IGCC, en virtude das facultades que lle confire o artigo 13 dos Estatutos do IGCC
publicados mediante Decreto 118/2016, do 4 de agosto, polo que se crea o Instituto
Galego do Consumo e da Competencia (DOG num. 160, do 25 de agosto de 2016), e o
artigo 1 da Resolucién do 23 de marzo de 2017 sobre delegacién de competencias en
diversos érganos deste instituto (DOG num. 74, do 18 de abril de 2017);

E doutra, no nome e representacion de Caritas
Diocesana de Ourense, como directora da entidade, con domicilio na localidade de
Ourense, Praza Bispo Cesareo , segundo resulta de escritura
autorizada polo Notario de Ourense, o dia 26 de xufio de
2.020, numero 672 de Protocolo, debidamente inscrita no rexistro de entidades

relixiosas con nimero 000693;

tefien, segundo intervefien, a capacidade legal necesaria para formalizar o seguinte

convenio de colaboracidn, e

EXPONEN

PRIMEIRO.- Que o IGCC é un organismo auténomo de caracter administrativo e
unha entidade de dereito publico con personalidade xuridica propia, que actia con

plena autonomia funcional para o cumprimento dos seus fins.

SEGUNDO.- Que o Decreto 118/2016, do 4 de agosto, polo que se crea o IGCC,
menciona entre as suas funcidns e competencias as que de acordo co establecido na
disposicién adicional seqgunda da Lei 2/2012, do 28 de marzo, galega de proteccién
xeral das persoas consumidoras e usuarias, correspéndenlle ao IGCC. Segundo o
artigo 49 da citada Lei 2/2012, a administraciéon competente en materia de consumo
elaborard plans e programas de actuacién, en especial a través de novas
tecnoloxias, conducentes & formacién directa dirixida a todas as colectividades
interesadas e, de modo especial, aos colectivos definidos como de proteccién

especial.

Asi mesmo, a Lei 2/2012 no seu artigo 50 habilita aos 6rganos competentes en
materia de consumo para establecer a colaboracién coas entidades publicas e
privadas autonémicas, estatais, comunitarias e internacionais, & hora de levar a cabo

os diferentes plans e programas formativos e educativos en materia de consumo.

TERCEIRO.- Que a estratexia de proteccion as persoas consumidoras para o periodo
2020/2025, ten por obxecto acadar un alto nivel de proteccién na nosa Comunidade
Auténoma enmarcandose na “Nova Axenda Europea do Consumidor 2020-2025"; e
neste senso, comparte os obxectivos contemplados na mesma e encadrado dentro
do dambito competencial da Comunidade Auténoma en materia de proteccién das

persoas consumidoras.

Asi, dentro do ambito de persoas consumidoras vulnerables contémplase a
realizacion dun plan formativo para colectivos vulnerables e diferentes programas
entre os que se atopa o denominado Consumo Responde, que se dirixe, entre outras,

a persoas con discapacidade e en situacién de pobreza ou exclusién social.

CUARTO. - Que Caritas diocesana é o organismo oficial da Igrexa nas dioceses para
servir @ accidén caritativa e social, promovendo, coordinando e instrumentando a
Comunicacién Cristid de Bens entre as comunidades eclesiais en todas as suas
formas, axudando & promocién humana e ao desenvolvemento integral das persoas,

grupos e comunidades, colaborando en aquelas accidns que tefian este fin.

QUINTO.- Que segundo o artigo 7 dos Estatutos reguladores de Céritas Diocesana

de Ourense: “Son fins propios de Caritas para o cumprimento dos seus obxectivos:

b) Coordinar e promover iniciativas, tanto privadas como publicas, en orde & solucion
dos problemas das persoas empobrecidas, e cooperar, cos organismos provinciais,
autonémicos, nacionais e internacionais de asistencia e accion social e cooperacién ao
desenvolvemento, asi como coas Entidades de accién socio-caritativa doutras

confesions.

d) Desenvolver acciéns de acollida e atencién, a través de programas e proxectos de
inclusién social destinados a persoas en situacién de exclusion social e vulnerabilidade,
tales como, familias, menores, xoves, mulleres, minorias étnicas, drogodependentes,
maiores, persoas sen fogar, inmigrantes, reclusos e especialmente aos ultimos e non

atendidos; asi como &s persoas en risco de exclusion ou dificultade social.”

SEXTO. - Que ambas as partes consideran de mutuo interese para o cumprimento
das slas respectivas funcions e fins establecer férmulas de colaboracién no ambito
formativo e divulgador a través deste convenio, realizando de forma conxunta
actuaciéns formativas sobre consumo responsable dirixidas especificamente 3as
persoas en situacion de vulnerabilidade ou risco de exclusién social, asi como as

persoas ou entidades colaboradoras con Caritas.

En virtude do exposto e recofiecéndose ambas as partes na representacién que
ostentan capacidade suficiente, acordan asinar un convenio de colaboracién de

acordo coas seguintes

CLAUSULAS

PRIMEIRA.- Obxecto

A colaboracion e o desenvolvemento conxunto de actividades de caracter formativo
e divulgador en materia de consumo, actuando da forma mais eficaz e eficiente na
utilizacién dos medios humanos, materiais e organizativos en beneficio da cidadania

e da sociedade galega, especialmente, dos mais pobres e excluidos.

O fomento da formacién e a educacién das persoas mdis vulnerables a nivel social
como persoas consumidoras e usuarias, para que cofiezan os seus dereitos e poidan
consumir de forma responsable e eficiente nun mercado cada vez mais globalizado e
cambiante. Especialmente, en temas tan importantes como o sobreendebedamento

e 0s servizos que cobren necesidades béasicas como a luz, o gas, telefonia, ...

O empoderamento das persoas usuarias como persoas consumidoras e usuarias,
formando aos seus técnicos, persoal de atencién primaria e Entidades
Colaboradoras, asi como o fomento do cofiecemento destes recursos por toda a

cidadania a través das persoas usuarias mais vulnerables.

A promocién das persoas consumidoras e usuarias dunha maneira integral:
necesidades bdasicas, consumo responsable e colaboracién social. Prestarase
especial atencion ds persoas vulnerables:

e Familias

* Persoas maiores

* Persoas con discapacidade

e Persoas en exclusion social severa

SEGUNDA.- Actuacidéns formativas

a) Formacién de formadores (entidades e persoas colaboradoras, técnicos e
persoal de atencién primaria de CARITAS) co obxectivo de difundir as
practicas de consumo responsables entre os distintos colectivos de
atencion das entidades de CARITAS, mediante a imparticion por parte do
IGCC de talleres sobre diferentes tematicas de consumo responsable de
interese para os colectivos de persoas mais vulnerables, que se
impartirian nas modalidades: telepresencial (mediante a propia
plataforma de teleformacién do IGCC) e/ou presencial (nas instalaciéns
que propoiia Caritas).

b) Realizacion de talleres sobre diferentes temdticas de consumo
responsable de interese para os colectivos de persoas mais vulnerables,
que se impartirian nas modalidades: telepresencial (mediante a propia
plataforma de teleformacién do IGCC) e/ou presencial (nas instalaciéns

que propofa Céritas).
TERCEIRA.- Tematica dos talleres

As tematicas a tratar nos talleres seran as acordadas entre ambas as partes de
entre as de maior interese, atendendo ao colectivo de persoas ao que van
destinadas, como poden ser: os dereitos basicos das persoas consumidoras, os

servizos financeiros, os servizos de luz e gas, telefonia...
CUARTA.- Horario

Os talleres realizaranse en horario de mafid e/ou tarde, segundo se acorde con
Caritas e seria unha formacién minima de 3 horas, adaptandoa as stuas entidades

colaboradoras, técnicos, persoal de atencion primaria e persoas usuarias.

Os talleres poden realizarse nunha xornada ou ben en xornadas diferentes dunha

hora cada unha, segundo as necesidades de Caritas.

QUINTA.- Persoas destinatarias

A formacién en consumo estd destinada a entidades colaboradoras, técnicos,
persoal de atencién primaria e persoas usuarias de Cdritas, non sendo preciso un

numero minimo de persoas asistentes para impartir a formacion.
SEXTA.- Obrigas do IGCC

0 IGCC, en base & sta experiencia e cofiecemento das distintas problemaéticas que
afectan 4s persoas consumidoras, desefiard e elaborara os contidos dos talleres e a
formacién de formadores, incluida a execucién da formacién, e realizara calquera
outra actuacién que sexa considerada de interese comin para ambas as partes en

relacién coa actividade obxecto do convenio.
SETIMA.- Obrigas de Céritas

1°.- Difundira e xestionara os talleres e a formacién de formadores que se impartan,

asi como os talleres destinados a persoas usuarias.

2°.- Inclusién no seu portal Web dos contidos, actividades e recursos, que debe
converterse en punto de referencia na aprendizaxe sobre o consumo responsable e

eficiente para as persoas mais vulnerables, centros e entidades relacionadas.

3°.- Realizar unha presentacion oficial para todas as suas entidades colaboradoras,

técnicos, persoal de atencién primaria e persoas usuarias.
OITAVA.- Condicidns econémicas

O presente convenio non supdn custo para as partes.
NOVENA.- Coordinacion técnica das actuaciéns

A coordinacion técnica dos talleres realizarase a través dun grupo de coordinacién
composto pola persoa ou persoas que designe Caritas, e polos correspondentes

representantes do IGCC.

No seno deste grupo, poderan decidirse as actuaciéns que se consideren precisas
para potenciar o presente convenio, incluindo a posibilidade propofier convenios de
ampliacion a outras materias de consumo non contempladas no presente

documento.

No marco do presente convenio incliese asi mesmo, o intercambio entre as duas
institucions participantes de material divulgativo e publicaciéns que cada unha
delas tefia realizado en materia de consumo. Nas publicaciéns ou documentos
divulgativos elaborados en virtude deste convenio constari a identificacién, como

colaboradoras, de ambas instituciéns.
DECIMA.- Comisién de seguimento

Para a valoracién global do grao de cumprimento do convenio créase unha comisién
paritaria de seguimento, formada por dous representantes de cada entidade, sendo

presidida por un dos representantes do IGCC.

A comision debera reunirse, como minimo, unha vez ao ano e sempre que llo solicite

unha das duas partes.

Esta comisién seréd competente para resolver os problemas que poidan suscitarse en

canto a interpretacion e cumprimento do convenio.
DECIMO PRIMEIRA.- Causas de resolucién do convenio
Son causas de resolucién do presente convenio:

- O transcurso do prazo de vixencia do convenio sen acordar a sta prorroga.

- O acordo undnime de todos os asinantes.

- Olincumprimento das obrigas e compromisos asumidos por parte dalgtn dos
asinantes.

- Por decisién xudicial declaratoria da nulidade do convenio.

- Por calquera outra causa distinta das anteriores previstas no convenio e

noutras leis.

Os efectos da resolucién do convenio seran os establecidos no artigo 52 da Lei

40/2015, do 1 de outubro, de réxime xuridico do sector publico.
DECIMO SEGUNDA.- Non existencia de relacién laboral

A subscricion deste convenio non implicard relacion laboral, contractual ou de
calquera outro tipo entre as persoas que realicen os talleres deste convenio e 0
IGCC.

DECIMO TERCEIRA .- Confidencialidade

As partes deberan respectar fronte a todas as persoas non directamente
intervenientes e terceiros en xeral, unha confidencialidade estrita e rigorosa
respecto a toda informacion, documentacion e modalidades concretas de
implementacién de proxectos & que se tefia acceso en virtude da execucién do
Convenio, adoptando as medidas para que o persoal vinculado directa o

indirectamente ao seu cumprimento tome as medidas necesarios a tal finalidade.
DECIMO CUARTA.- Proteccién de datos

De acordo coa Lei orgdnica 3/2018, do 5 de decembro, de protecciéon de datos
persoais e garantia dos dereitos dixitais, as partes comprométense a non utilizar
tales datos de caracter persoal con finalidade distinta 4 da execucién do presente
convenio, a non cedelos nin comunicalos baixo ninglin concepto, e en especial a non

reproducir, publicar ou difundir ningunha informacion acerca deles.

Cada parte responderé dos incumprimentos da normativa de proteccién de datos de

caracter persoal nos que incorra.
DECIMO QUINTA.- Publicacién de datos

Caritas consente expresamente a inclusién dos datos persoais e relevantes deste

convenio nos rexistros publicos que proceda, de acordo co Decreto 126/2006, do 20

de xullo, polo que se regula o Rexistro de Convenios da Xunta de Galicia, e no Portal

de Transparencia e Goberno Aberto,

Poderd exercer os seus dereitos de acceso, rectificacién, cancelacién e oposicion
respecto do contido dos rexistros e portal antes citados ante a Direccién Xeral do
Comercio e do Consumo, sita nos Edificios Administrativos, San Caetano s/n, de

Santiago de Compostela.
DECIMO SEXTA.- Vixencia

O periodo de vixencia do presente convenio comezard o dia da sta sinatura e
estenderase ata o 31 de decembro de 2024, Todo isto sen prexuizo da posibilidade,
en calquera momento antes da finalizacién do prazo previsto, de que os asinantes
do convenio acorden unanimemente a sia Prorroga por un periodo de ata catro anos

adicionais ou a stia extincién.

Este convenio de colaboracién obriga ao cumprimento do expresamente pactado,
someténdose todas as partes ao acordado en todas as slas estipulaciéns, e como
proba de conformidade subscribese, por duplicado exemplar, en lugar e data arriba

indicados

DA COMPETENCIA Caritas

Diocesana de Ourense

O DIRECTOR DO INSTITUTO GALEGO DO A DIRECTORA DE CARITAS DIOCESANA

CONSUMO E DA COMPETENCIA DE OURENSE






